
 Ideological  مسائل ايدئولوژيک

  
  درويش وردک

 ٢٠١۶ دسمبر ١۶
  

 )په غوړمالی نه کولوکی( نه پنځوسم مجلس
 

: داسی وفرمايل) عالی عنهرضی الله ت( ھجری قمری کال درجب په نھمه ، شيخ عبدالقادر۵۴۵دجمعی په ورځ د 

کلام يی ټول پوستکی پرته له مغزه دی، اوله . دحريص اوطمع لرونکی انسان وينا له تملق اومداحنی څخه خالی نه وی

طمعکار له حقيقت څخه ليری دی،  ھمداسی لکه چی دطمع حروف له نقطی څخه بی . معنی څخه تش صورت دی

  . برخی ده

صادق دلوړ ھمت درلودونکی . الو اوکړو کی صدق اوراستی ولری، ترڅو رستګارشیای دخدای بندګانو په خپلو اعم

  .دی، دچا په ونيا نه فريفته کيږی

متعال خدای په ھرڅه چی اراده وفرمايی قادراوتوانادی،  اوھرکله که ديوه کاردترسره کولو قصد ولری دھغی وسايل 

  .اوعوامل ھم فراھم کوی

اوسی ) غوښتونکی(په ھراندازه چی تاسوطالب.  اودروغ مو ما سکوت ته واداره کویستاسو ريښتيا ما په خبرو راولی

  .په ھماغه اندازه زه راھنمايی او ارشاد کوم

که دعلم له برکاتوڅخه يوه کمه اندازه ولری، ھيڅکله به دنفس دحظ اودشھواتودارضا لپاره دسلاطينو ) ای دخدای بنده(

رته له خدايه بلی دروازی ته پښی نلری، اودنوروله لاس نيوی نه زاھد دی،  په دروازوکی ملازم نه وی،ځکه عالم پ

اودخدای ريښتينی محب اومينه وال ھم نورو ته دکتو سترګی نلری، صادق محب داسی دی چی که ټول مخلوق يی 

سترګوکی دسترګومخ ته حاضرشی، پرته له خپل محبوبه بل څه ته نه ګوری، دنيا يی په نظرکی قدرنلری اودزړه په 

  .يی آخرت ھم وزن نلری، اوبالاخره پرته له مولاڅخه يی په نظرھيڅ شی ارزښت اومقام نلری

موپربنسټ ندی ولاړ، ډيری له تاسو دبی معنی ويناو څځه پيروی کوی، ) ليد، عقيده اوځواک(عاقل اوسی، 

وينا طنين په ژبه دی،  ولی دصادق دمنافق د. داکثرمتکلمينو کلام يوازی په ژبه دی اودزړه له ريښتينوالی ليری دی

وينا له زړه څخه سرچينه اخلی، دصادق زړه دحق په درګاه ملازم دی، اوسراوباطن يی قرب ته وصل شوی، اوھغه 

ولی ته دروغجن يی، په ھيڅ يوه حال کی صادق نه يی، اودحق . دحق په دروازه ملازم زړه تل دننوتو اجاذه غواړی

يی اوڅرنګه کولای شی چی دبل لارښوونه وکړی؟ کوم څه ته ړوند کړی يی؟ دنفس ھوا، ته ړوند . خواته لاره نلری

دشھواتو څخه پيروی،  ددنيا حب ته دغه ړوندتوب ته کش کړی يی، راشه اوترکومه چی دغه ړوندتوب په ظاھرکی 

وپه پای کی به دی دی، معالجه يی کړه اوکه نه دباطن ړوندتوب ته به واوړی،اودګناھونو په کولوبه دی وګماری ا

  .کفرته وباسی

دھرچاچی طاعت اوعبادت خاص دخدای لپاره وی، دحق پروړاندی به دقدراومنزلت خاوندوی،  اوتل به دھغی فرمان 

اويا تنه صحابه دحق دخطاب اوريدولپاره غوره شول، اوکله چی يی ) عليه السلام(دموسی . ته غاړه ايښونکی وی

  اويوازی موسی عليه السلام ھوښيارپاته شو ترڅو دحق خطاب ته غوږشی،  کله خطاب واوريد، ټول بی ھوښه شول،

ّمونږ دحق دکلام داوريدو توان نه درلود،  ته ای موسی زمونږ اورب العزت : چی اصحاب په ھوښ راغلل وويل 

 اوريدو قادرو ولی موسی عليه السلام دحق دکلام په. موسی عليه السلام ورته دحق خطاب واوراوه. ترمنځ واسطه شه

اونورنه و؟ مسلما دايمان دقوت په وجه ، په خالصانه عبادت اوريښتينی بندګی سره توانمندو، اونوردايمان دکمزورتيا 

له امله دحق دکلام په اوريدو توانمند نه و، که ھغه څه چی موسی عليه السلام دوی ته ابلاغ کړی و، په حقيقت سره 

دخدای اوامراونھی يی اطاعت کړی وای، دوی به ھم دحق دکلام داوريدوځواک اوريدلی اوعمل يی پری کړی و، او

  .درلودای

زه په ټولو دروغجنو منافقينو اودحق داوامروپه عاصيانو مسلط يم، : وفرمايل) رضی الله تعالی عنه( ھمدارنګه شيخ

نکو چی باطل ته دعوت زه دټولو ګمراھانو اوګمراه کوو. ددی عاصيانو امير ابليس اوکوچنی يی فاسق شخص دی

کوی، دښمن يم،اوداکارپه خپل ځواک اوقوت په تکيه کولو سره نه کوم، بلکه دمتعال خدای قدرت اوارادی ته تکيه 

  .کوم

ای منافقه، پوه شه چی نفاق دی په زړه کی ريښی کړی، لازمه ده چی ډيرژرتوبه وباسی اوله رياء اونفاقه لاس 

ايم، که دخدای له جانبه و، داسی ځواک دی چی دخدای په قدرت اوتوان سره پوه شه ھغه څه چی زه يی و. واخلی

عمل کوی، دقدرت په وزرو الوزی، دزړونو کورونو ته دننه کيږی، اودمعنی اوضمير کتنه کوی،  که دنفس له ھوا 

شی، ځکه شی، تيت اوخپاره به شی، اوريښی به يی وچی ) ويلی(اوشيطان څخه وی،  له حقيقته تش دی اوژربه ذوب

ھرڅوک .متعال خدای ھيڅکله دروغجن نه تائيدوی، اودمنافق يارندی، اودشکرپه تارک اومنکرھم کوم عنايت نه کوی

  .چی دنفس په واسطه وګمارل شی، کوم ځای اوشی ته ندی رسيدلای، بلکه نفاق به يی ددين دسوزيدو سبب وګرځی

دروغ مه وايی،  په ھيڅ .ته کوی،اوپه ھغی عمل نه کویای مريدانو، ما چی کوم څه لازم و، وويل، ولی تاسو تيښ

سينه کی  دوه زړونه وجودنلری، بلکه ھرکس يوزړه لری، اوھرکله که ديوه څه په مينه اوحب باندی ډک شوی، طبعا 

  .بل شی پکی ځای نلری

ِماجعل الله لرجل من قلبين فی جوفه: (متعال خدای فرمايلی دی ِ ِ ِْ َ ْ َ َ ُ َ َ َ َِ ْ َ ْ ٍ ُ . دانسان په سينه کی دوه زړونه ندی ايښولیخدای « - )َ

نوځکه امکان نلری چی يوه زړه له خدای سره مينه ولری اوپه ھماغه ډول له مخلوق سره، .»۴سوره احزاب آيه 

که زړه خدای ته متوجه وی اوپه ظاھره خلق ته دټولنيزومصالحو .  داسی زړه چی دنيا ته پام ولری اوھم آخرت ته

  . یلپاره نو اشکال نلر

که جاھل نفاق اورياء درلوده، په دی اندازه مھمه نده که عالم چی په ريا اونفاق خبردی اوددی اوصافودرلودونکی 

ھغه چی ددنيا دمال په ټولولو .  جاھل عصيان کوی ولی عالم ددی عصيان په مضاروخبردی،لذا بايد مطيع وی.وی

يی ريښی ځغلولی دی، اوڅوک چی  دنفس مھارپه لاس پسی حريص دی، دريا اونفاق په واسطه دی چی په وجود کی 

  .کی لری، له دی مذمومو صفاتوڅخه پاک دی

مومن دفرايضوپه ترسره کولو سره خدای ته نيږدی کيږی، ولی ريښتينی بندګان نوافل يوازی دنوافلواوغيرواجباتوپه 

وچی نوافل نلری، ھرڅه چی دی ډول نه ترسره کوی بلکه ټول غيرواجب عبادات خپله وظيفه ګڼی، نوځکه ويلای ش

وظيفه دی اوتکليف، ددخدای دوستانو لره داسی معلم دی په باطن کی چی ورته زده کړه کوی، اوداسی 

صلی الله عليه (ھوشدارورکونکی دی چی ھغه ھوښياروی، اومتعال خدای ھم ټول وسايل ورته مھيا کوی، پيغمبراکرم 

َلو ان المومن : (فرمايلی) وسلم َِّ ْ ُ ْْ ُعلی قلة جبل لقيض الله له عالمايعلمهََ ُُ َ ُ َ َ ِّ َ َ َِّ َ َ َّ ًَ ِ َِ ُ که مومن دغره په څوکه ھم وی نو متعال «-)ٍُ

  .»خدای به ورته معلم مقررکړی چی ورته لاره وښٻی

دخپل . دصالحينو ويناوی مه عاريه کوه اوپه ھغو تکلم مه کوه اوځان ته يی نسبت مه ورکوه، عاريتی شی نه پټيږی

په خپل لاس پنبه وکره، اوبه يی کړه، تاويی کړه اوټوکرتری جوړکړه .ګټه پورته کړه نه دنورو له مال څخهمال څخه 

بيايی واغونده، مراد دادی چی تل دخپل لاس اورنځ اوزحمت څخه ګټه پورته کړه، نه دنورو دکاراوزحمت څخه، په 

  .په سترګومه ګورهھغه څه چی په لاس کی يی لری خوښ اوسه، اودنورو لاسونو ته دطمع 

ھرکله که ددنوروکلام په ځان پوری نسبت ورکړ، اوپه ھغه موتکلم وکړ،دصالحو بندګانو زړونه به دتاسوپروړاندی په 

غصه شی، که دعلم درست نه وی، ګفتاربه دی ھم بی ارزښته وی، ځکه ھره خبره دعمل پربنسټ استواره ده، متعال 

َادخلوا الجنة: (خدای فرمايلی َّ َُ ْ ُ ْ َ بما کنتم تعملونُ ُ َ ْ ََ ُ ْ ُْ   .»٣٧سوره نحل آيه . دخپلواعمالوپه پاداش سره جنت ته ننوزی«-)ِ

دخدای په پيژندنه کی زياروباسی، کله چی دخدای پيژندنه حاصله شی، شخص به له ځانه غايب، اودحق دقدرت اوعلم 

ی دی شتون لری، اوژبه دزړه پوه شه چی ستاوينا دھغی څه نښانه ده چی په زړه ک. په عظمت کی به فانی شی

دزړه دعدم ثبات نښه داده چی وينا کله صحيح اوکله باطله وی،  اوژبه ددی باطل په بدلولو سره قادره . ترجمانه ده

که زړه له شرک تش و، دھغی ژبه اووينا صحيح ده . نده،  ولی ھرکله که زړه ثبات وموند، ژبه به ھم په صلاح راشی

  .زړه کی رخنه کړی وه،کلام به ھم ددرواغو اوخطا رنګ ومومیاو درسته، اوکه شرک په 

ِدويناوالو اوسخنورانوله ډلی داسی کسان شته چی له زړه خبری کوی، اونورله سراوباطن څخه، اودځينونورو وينا 

  .خودنفس دھوا اوشيطان  څخه نشات کړی دی

  !آمين. ه ګرزوهلويه خدايه، مونږ دمومنانو په ليکه کړه، اودمنافقانو له ډلی مو م

ھوښياراوسه چی که ددچاپروړاندی په ځان کی دمحبت احساس وکړ، اويا دبل پروړاندی بی محبته وی، چی دنفس 

دھوا اودخپلی غوښتنی له مخی نه وی، بلکه بايد دنوروپروړاندی خپل بغض اومحبت دکتاب اوسنتو په تله وسنجوی، 

ی پايداره اوسه،  اوکه ددشرعی مخالف وليد له ھغی ليری شه که دڅوک تابع دشرعی وليدل، دھغی سره په محبت ک

په ھرحال بايد حب اوبغض دی دخپلومقاصدو دترسره کولو لپاره نه وی، په دوستی .اوپه مخالفت يی راولاړشه

ھرکله که ددچاپه مورد شک درلود نو دصديقينو زړونو ته .اودښمنی کی يوازی دخدای رضا په نظرکی نيسه اوبس

مراجعه وکړه، ځکه ددوی زړونه دصفا اودخدای دحب څخه ډک دی اوله ھرچا څځه دوی خدای ته نيږدی دی، اوداپه 

 نه په خپلواميالو اوھوا اوھوس، نوځکه دی چی دعلم په اسرارويی -دی خاطردی چی ھغوی په کتاب اوسنتوعمل کړی

ن لره يونورپه زړه کی شتون لری چی پری ھرمومن انسا. لاس موندلی، اودحق اوباطل په تشخيص کی توانا دی

ِأتقوا فراسة المومن فانه ينظر بنورالله : (فرمايلی) صلی الله عليه وسلم(وينی، اوپه دی علت دی چی پيغمبراکرم ِ ُ ْ َّ َِ ُِ َ ُ َ َُ َ ُُ ِ ِ ِ ِْ َ

َّعزوجل َ َ ب عارف لره مقر» دمومن دفراست اوزيرکی څخه پرھيزوکړی، ځکه ھغه دخدای دنورپه وسيله ليدنه کوی«-)ََّ

ھم نورشته، چی دخپل قرب مقام دحق پروړاندی پری ګوری،  اودحق دحب ميزان ھم په خپل زړه کی په ھغی وينی، 

عارف تل دحق دقرب پواسطه په نشاط .  اودغه ټول مواھب دباطن دپاکوالی په وجه دی،  اودزړه په تل کی ځای لری

  . دیاوخوښی کی دی، اوله خلق څخه بيل اوحق ته وصل شوی

ځينی دل آګاه اوژبوردی، اوځينی دل آګاه ولی پڅ ژبی دی، ولی منافق ژبوردی اوړوند زړی، ټول علم اوايمان يی په 

ُأخوف ما اخاف علی امتی منافق عليم : (فرمايلی)  صلی الله عليه وسلم(ژبه دی، ددی اصل پربنسټ پيغمبراکرم ْ َ ُ َّ َ ُ َ ُ َِ ِ ٌِ َ َ ُْ ََ َ

ِاللسان َّ   .»ر دامت په ھکله ويروی، ژبورمنافق دیھغه څه چی ماډي«-)ِ

په څه شی باندی زړه مه تړه، خدای پاک فعال مايريد دی، ټول شيان دده دقدرت په لاسونو کی دی، له دی کبله يوه 

ای وروره راځه چی په خپل حال : يوه ورځ ددينی ورور ليدو ته ورغی اوويل«دصالحينو څخه روايت کوی چی 

  .»ی خدای پاک به له مونږ سره څه وکړیوژاړو، ځکه نه پوھيږو چ

صلی الله عليه (اودغه ښکلی وينا له دی کبله ده چی صالح کس خدای پيژنی، اودرسول اکرم!!  څومره ښکلی يی ويلی

ْيعمل احدکم بعمل أھل الجنة حتی لايبقی بينه وبي: (وينا يی ھم اوريدلی چی فرمايلی دی) وسلم َ َ ْ َ ْ َ َ َ َ َ َ َ ْ َُ َ َّ َّ ُِ ِ ْ ِ ِْ َُ ِ َ َّنھا ألا ْ ِ ٌذراع اوباع   َ َ ْ ٌَ ِ

ُفتدرکه الشقاوة فيصيرمن اھل النار،ويعمل بعمل اھل النار حتی لايبقی بينه وبينھا الاذراع اوبآع فتدرکه السعادة  َُ ْ ْ ْ ْ َّْ ٌ ْ ٌ َ َ َ َ َ َ َ َ ْ َ َ ُ َ َُ ُ ُُ ُ َ َ َّ َّ َّ َّ ُ ُِ ِ ِ َِ َ ََ َ َِ ِ ِ ِ ِ َِّ ِ ِ ِِ ُ

ِفيصير من اھل الجنة ِ َِّ َ ُ َْ ِ ْ َْ ) ذراع(جنت اعمال ترسره کوی، داسی چی دده اوجنت ترمنځ يوه لويشتيوڅوک له تاسو د« - )َ

فاصله پاته نشی، ولی شقاوت يی لمن نيسی اوددوزخ دډلی څخه ګرځی، اوڅوک د اور داھل اعمال ترسره کوی ترڅو 

  .»دده اودوزخ ترمنځ يوه لويشت واټن پاته نشی، ولکن سعادت ورته مخه کوی اودجنت داھل څخه ګرځی

که می نه وای ليدلای څرنګه به می مينه : دصالحينو څخه وپوښتل شول چی آيا خدای دی ليدلی دی؟ وويلله يوه 

  ؟اوس که څوک وپوښتی چی څرنګه يی خدای ليدلی؟.ورسره کوله

وايوچی ھرکله که په خلکو تکيه کول دی له زړه ووتل اوپرته دخدای دحب اوپه ھغه باور، بل څه په زړه کی پاته 

صلی الله عليه (ی ته ورنيږدی کيږی، اودده وجود په زړه کی کاملا احساسوی،ھمداسی چی رسول اکرمنشول، خدا

دمعراج په شپه الھی اقدس ذات مشاھده وکړه، ھمداسی چی يوشخص په خوب کی خپل روحی حالاتو نښی ) وسلم

و اوککړتياو پاک شو، دحق ګوری، اودبيداری په وخت خپلی ليدنی په يادراوړی،بنده ھم کله چی يی زړه له تيار

دھرچاچی بندګی ريښتينی شوه، اودالله په پيژندنه اومعرفت  يی لاس .دکراماتو ، فيض، احسان اوعنايت شاھد به وی

ماته وګوره اويا مه ګوره، رايی کړه اومه يی راکوه، : وموند، ژبه به يی له چون اوچراڅخه ګنګه شی، نوربه ونه وايی

دخدای رحمت دی پرده (په پاک ذات کی مستغرق اوفانی  کيږی، په دی ھکله يوه له بزرګانوپه ټول وجود سره دخدای 

يوه کس يو : حکايت کوی چی ) زه دده بنده اوعبديم، اوبنده ته دخپل بادار اوآقا پروړاندی کوم اختيارنشته: (ويلی) وی

واړی وخوری؟ ځواب يی ورکړ، چی ته غلام راونيو، اوھغه غلام ددين اھل و، ارباب ورته وويل، څه ډول خواړه غ

ھغه څه چی ته يی راواغوندی، بيا : يی راته راکړی، بيايی تری وپوښتل څه ډول جامی غواړی واغوندی؟ وويل چی

ھرځای چی تاسو دستورورکړی، وی پوښتل : يی تری وپوښتل په کوم کنج ددی کورکی غواړی ھستوګن شی؟ وويل

ھرکارچی تاسو امروکړی، کله چی سړی دغه ځوابونه :ځواب يی ورکړکوم کاردخوښ دی چی ترسره يی کړی؟ 

کاشکی ماھم دخدای پروړاندی ھمداسی احساس درلودای چی ته يی زما پروړاندی : واوريدل نوپه ژړاشو، اووويل

 ، سړی آيا بنده دارباب پروړاندی کوم اختياراواراده بايد ولری؟ ددی خبروتراوريدو وروسته! اربابه: غلام وويل. لری

غلام ته مخ کړ اوويل، ته می دخدای درضا لپاره آزاد کړی، اوله تاڅخه غوښتنه کوم چی زما سره پاته شی ترڅو ستا 

  .خدمت وکړم

ھرچاچی خدای په ريښتينی سره وپيژانده، نورنو له ځانه اراده اواختيارنلری، اودخدای دارادی اوغوښتنی پروړاندی 

څخه ) ولی اوڅرنګه؟(ه دغوښتنی پروړاندی دځان اونورو په ھکله له چون اوچراپس ته ھم دد. کاملا بی ارادی دی

ولی پوه اوسه چی يوازی محدود افراد دخدای له بندګانو څخه دی مقام ته رسيدلی دی، له خلکوسره يی . تيرشه

درسول پريکړون کړی اوله خالق سره وصل شوی اوله ھغه سره يی انس اخيستی، اوتل يی ورد دقرآن تلاوت او

دوينا اوريدل دی، په پايله کی دخدای سره دمانوس زړه خاوند کيږی،چی ھم ځان پيژنی ) صلی الله عليه وسلم(ګرامی

  .اوھم نور،نورنو له دوی څخه کوم څه پټ نه پاتيږی، اودپردی شا له مسايلو او رمزونو څخه خبريږی

تا دخدای له کتابه کوم څه ندی زده .   دقوم مزاحم مه ګرځهعاقل اوسه، اوپه جھالت اونادانی سره داولياء الله! وای پرتا

اودژوندانه . کړی چی ھغه نورو ته وښيی،  داھغه کاردی چی دظاھری اوباطنی احکامو پيژندګلوی ته ضرورت لری

لومړی داچی که په : اوبايد دوه ضروره ھم په نظرکی ونيسی. له ټولو تعيناتو اوظواھروڅخه استغنا اوبی نيازی ده

ښارکی ھيڅوک پاته نشی چی دزده کړو چاری پرمخ بوزی، ھغه وخت دضرورت په اساس له خلکو سره خبری 

ترڅو وکولای شی خلک دخالق پيژندنی ته . ھغه څه چی وايی بايد زړه دی په ھغی مومن وی: وکړه، اوبل داچی 

  . راھنمايی کړی

 شه چی ته تياره اوتوريی، دصوفی نښان دعرفان مدعی يی اوځان ته ھم عارف وايی، ولی پوه! وای پرتا

دظاھراوباطن صفا ده، دصوفی نښان دکتاب اوسنتوڅخه پيروی ده، ھرڅومره چی يی صفا ډيريږی، دوجود له ګردابه 

  .څخه رابھرکيږی اودحق په بی پايه درياب کی په لامبوپيل کوی، اونورځان دارادی اواختيارخاوند نه بولی

څخه پيروی ده، څه په وينا اوڅه په عمل کی، ) صلی الله عليه وسلم(نسټ دنبی اکرم پوه شه چی دنيکيو اساس اوب

اوھرکله که دمومن زړه دسنتوپه ترسره کولوسره صفا ومونده، ھغه په خوب وينی چی ورته دځينو امراودځينوڅخه 

ه ورکوی، اوپرته له نھی کوی، په دی حال کی يی سرترپايه وجود په زړه بدليږی،اوخپله ټوله مادی ھستی له لاس

ھرډول کدورته په صفا بدليږی،  پټوکی اوظاھری برخی پريږدی، اوپه ټوله سره مغزاومعنی ګرځی،په زړه اوباطن 

حضورته حاضريږی، لاس دھغه په لاس کی وينی، چی دزړه دځلا سبب ) صلی الله عليه وسلم(سره درسول اکرم 

  .چی دده مربی اوښوونکی ګرځی) مصلی الله عليه وسل(ګرځی، اوبالاخره دانبی اکرم

پس ددنيا دحب . دغرونو سوری کول تيروکلنګونو اومجاھدت اوزيارته اړتيالری، اوبايد ډيررنځ اوکړاونه متحمل شو

  .ليری کول او دشھواتوريښی  ورکول ھم دغره دکيندلو په شان دصبر اومجاھدت کلند ته ضرورت لری

خوښی دھغه چا په حال چی په دی طريقه . ی، اونه بايد وی، مه ګرځهدھغی څه په طلب کی چی ستا په لاس کی ند

خوښی دھغه چا په حال چی دقيامت په ورځ دمسلمينو په . سره يی عمل کړی، اودريښتينو مسلمينو په ډله کی ولاړ دی

 دی، خوښی دی وی دھغه چا په حال چی دجنت په سپيڅلی فضاکی مقيم. ليکه کی دی، اوله کافرانو څخه ليری دی

  .اوددوزخ داھل دکافرانوڅخه ندی

صلی الله عليه (پيغمبراکرم. سرټيټی اومتواضع اوسه، ځکه تواضع دمقام دلوړوالی، اوتکبردخواری اوخفت سبب دی

ُمن تواضع  رفعه الله: (فرمايلی) وسلم ُ َ َ َ َ َ ََ ِ ِّ َ   . ».چاچی دخدای درضا لپاره تواضع وکړه، خدای دھغه مقام لوړوی« -)ْ

که دحق ياد په کوم زړه کی په دوام شو، دخدای پيژندنی ته به نائل شی، اودتوحيد علم ته به ورسيږی، توکل به ھرکله 

. دذکردوام اواستمرار ددنيا اوآخرت خير له ځان سره لری. ومومی،اودخدای دذات له غيرڅخه به اعراض وکړی

ه ظاھره يی سترګی په خوب دی، زړه يی ويښ ھرکله که شخص په صلاح راغی، دايما دخدای په ياد بوخت دی، که پ

روايت کوی چی يوه له صلحاو . څخه په ارث وړی) صلی الله عليه وسلم(اودغه صفت يی دنبی کريم. اوذاکره دی

پدی حال کی می زړه دحق په مشاھده بوخت : څخه دشپی ځان خوب ته اړايسته،دعلت پوښتنه يی تری وکړه، وويل

ه په خپله وينا کی صادق دی، ځکه صادقانه خوبونه ، خدايی الھام دی اودخوب په دغسی شخص په قطعی توګ. دی

  . وخت دی چی ايمان يی ريښتينی ځواک ته لاس رسی پيداکوی

  . آمين»ربنا آتنا فی الدنيا حسنه وفی الاخره حسنه وقنا عذاب النار«

 


